
MINUTI

Il-Minuti tal-Laqgħa Nru. 14 li saret nhar it-Tnejn, 1 ta' Novembru 2004, ġew konfermati.

  THE CHAIRMAN (Onor. Clyde Puli): Bil-permess tagħkom nippreżenta lill-Kumitat kopja ta’ ittra datata 2 ta’ Novembru, 2004 mibgħuta minni lill-Onor. Jason Azzopardi, President tal-Kumitat Permanenti dwar l-Affarijiet Barranin u Ewropej, fejn fiha infurmajtu li d-dokumenti tal-Kummissjoni Ewropea - 

Proposal for Council Decision on Guidelines for the Employment Policies of the Member States (COM (2004) 239-2);

Proposal for a Council Regulation amending Regulation (EEC) 1365/75 on the Creation of a European Foundation for the Improvement of Living and Working Conditions (COM (2004) 57); u

Proposal for a Directive of the European Parliament and of the Council on the   Minimum Health and Safety Requirements regarding the Exposure of Workers to the Risks arising from Physical Agents (Optical Rdiation) (COM (1992) 560 and COM (1994) 284)

kienu ġew cleared mill-Kumitat Permanenti dwar l-Affarijiet Soċjali. 


DISKUSSJONI DWAR TIBDIL FIL-LIĠIJIET DWAR L-UŻU TAD-DROGA  F’MALTA (KONTINWAZZJONI)

Il-Kumitat irriżuma mit-12  ta’ Ottubru d-diskussjoni fuq dan is-suġġett.

  THE CHAIRMAN: Illum ittardjajna ftit minħabba li bħalissa għandna xi membri tal-kumitat li qed jieħdu sehem fid-dibattitu li għaddej fil-plenarja. Pero’ issa nistgħu nibdew imbagħad jingħaqdu magħna aktar tard. 

Irrid ngħid li biex inkomplu d-diskukssjoni fuq dan is-suġġett stedinna, fuq rakkmandazzjonijiet taż-żewġ naħat, lil Ms Sonia Camilleri, Kummissarju għat-Tfal, lil Dott. Joan Camilleri min-National Commission for the Addictions, lil Mr Noel Scerri mill-OASI Foundation  u lil Mr Joe Gerada, Dr Moses Camilleri, Dr Anna Maria Vella u Ms Josette Camilleri kollha mill-Aġenzija sedqa, u nitlobhom  biex jingħaqdu magħna madwar il-mejda.

S’issa diġa’ kellna żewġ laqgħat oħra fuq dan is-suġġett. L-ewwel laqgħa li kellna kienet diskussjoni preliminari wara li kienet saret talba minn l-Onor. Gavin Gulia biex niddiskutu dan is-suġġett. Wara li nstab qbil li nibdew niddiskutu dawn it-tibdiliet possibbli aħna xtaqna nagħmlu dawn il-hearings biex wieħed jisma’ wkoll opinjonijiet diversi dwar dak li ntqal b’mod partikolari fid-drug forum meeting li kien ippresedut mill-President tar-Repubblika nnifsu.  

Jiena se nitlob lir-rappreżentanti ta’ kull għaqda jagħmlu preżentazzjoni kemm jista’ jkun fil-qosor, ħames minuti jew għaxar minuti,   biex jagħtuna l-opinjonijiet tagħhom fuq is-suġġett. Imbagħad ikun hemm diskussjoni aktar libera mal-membri tal-kumitat li jkunu jistgħu jagħmlulhom xi domandi biex jiċċaraw il-pożizzjoni tagħhom biex finalment jieħdu d-deċiżjoni li għandhom jieħdu.   Se nibda bil-Kummissarju għat-Tfal, imma nixtieq mill-ewwel nistaqsiha, kif għamilt lir-rappreżentanti ta’ għaqdiet l-oħra, jekk taħsibx li għandu jkun hemm distinzjoni bejn sharing u trafficking. Qed nistaqsi hekk għax fil-laqgħat li kellna qabel fuq dan is-suġġett, id-diskussjoni l-iktar li ffokat kien proprju fuq din il-kwestjoni, u għal din ir-raġuni nixtieq inkun naf ukoll x’inhi il-pożizzjoni tiegħek bħala Kummissarju għat-Tfal.

  MS SONIA CAMILLERI (Kummissarju għat-Tfal):  Sur President, meta qrajt id-dokumenti tad-drug forum ta’ Marzu li għadda deherli li kien hemm opinjoni komuni fir-rapporti kollha. Minn dak li qalu tal-probation department services, il-pulizija, il-Caritas u tas-SATU ħareġ ċar li l-għanijiet ewlenin tal-pajjiż għandhom ikunu tnejn. L-ewwel li jitnaqqas l-użu tad-droga u r-reati kollha konnessi magħha u t-tieni li hemm bżonn nagħfsu aktar fuq ir-rijabilitazzjoni milli fuq sentenzi tal-ħabs. Dan ikun ta’ ġid sew għal dawk li jmissu mad-droga, speċjalment għall-ewwel darba, kif ukoll biex il-problema tissolva b’mod aktar effettiv għax intqal kemm-il darba li s-sentenzi tal-ħabs fil-fatt m’humiex qed inaqqsu l-problema. Sempliċement jagħmlu s-sentenza tagħhom, joħorġu u jerġgħu jaqbdu  d-droga.   

Din ix-xewqa ta’ dawk kollha konċernati naħseb li tista’ tibda tiġi mwettqa jekk tassew ikun hemm distinzjoni bejn sharing u trafficking  biex ta’ l-ewwel ikollhom aktar ċans jiġu indirizzati għar-rijabilitazzjoni, waqt li dawk maqbudin fit-traffikar ikunu jistgħu jeħlu sentenzi bħalissa stipulati mil-liġi skond kif ikun ħaqqhom.   Jiġifieri jien bħala Kummissarju għat-Tfal, li nemmen ħafna fir-rijabilitazzjoni u li ma naħsibx li l-affarijiet insolvuhom sempliċiment billi nibagħtu lil dawn il-persuni l-ħabs, naħseb li huwa pass in the right direction jekk ikun hemm distinzjoni bejn sharing u trafficking.   
Sur President, irrid ngħid wkoll li għoġbitni ħafna l-ħtieġa li nħasset għall-iktar koperazzjoni u solidarjeta’ bejn il-professjonisti kollha li jaħdmu f’dan il-qasam.   Laqatni b’mod partikolari r-rapport tal-pulizija li tant rajtu uman għax veru qed jaraw il-bżonn li naħdmu ħafna fuq rijabilitazzjoni. Naqbel ukoll li hemm bżonn ta’ ħafna iktar riżorsi milli għandna bħalissa, u meta ngħid riżorsi ma nkunx qed nirriferi biss għall-flus imma wkoll għas-social workers, psikoloġiċi, probation officers u oħrajn.  

Naqbel ukoll li l-kawżi tal-persuni imċappsa mad-droga għandhom jinqatgħu aktar malajr biex ma jkomplix jiġri li l-akkużat ikollu jmur l-ħabs wara li jkun spiċċa l-kors tar-rijabilitazzjoni. Din kont smajtha qabel pero’ again mid-dokumenti li qrajt ħareġ ċar li hu d-dnub li dawn ikunu għamlu kors ta’ rijabilitazzjoni u mbagħad jerġgħu jsibu ruħhom il-ħabs u jerġgħu jaqgħu fil-vizzju mill-ġdid. Naqbel ukoll li hemm bżonn ta’ aktar riċerka biex naraw għaliex iż-żgħażagħ tagħna qed iduru għad-droga. F’pajjiżna għandna x-xorti li bdejna kmieni, permezz tal-Caritas u anke għaqdiet oħrajn, biex nindirizzaw din il-problema. Pero` hemm bżonn li dawn l-istrutturi forsi jkunu mfasslin naqra aħjar u mgħejjuna aktar finanzjarjament.  

Nifhem u naqbel li l-eta’ ta’ dawk li qed jabbużaw mid-droga qiegħda dejjem tiċkien. Allura fl-opinjoni tiegħi jrid isir aktar taħriġ għall-għalliema - dan qiegħda naħdem fuqu jiena mad-dipartiment ta’ l-edukazzjoni - mhux biss f’dak li hu droga imma anke bħala coping skills. Jiena nħoss li l-għalliema fir-rwol tagħhom m’għandhomx biss ikunu akkademiċi imma għandhom jassumu wkoll ir-rwol ta’ carers. Għandna naraw li t-tfal ikunu avżati fuq l-effetti u l-problemi konnessi mad-droga minn eta’ aktar żgħira,  għax għalkemm qed isir ħafna xogħol mid-dehra għadu m’huwiex biżżejjed.  Nirringrazzjak.

  THE CHAIRMAN:  Grazzi. Jiġifieri inti bażikament tinkoraġixxi li jkun hemm distinzjoni bejn sharing u trafficking, hux hekk?

  MS SONIA CAMILLERI: Iva, hekk hu.

  ONOR. MICHAEL GONZI: Il-Kummisarju għat-Tfal qiegħda tgħid li hi taqbel li jkun hemm  distinzjoni bejn sharing u trafficking. At the same time qed tgħid  ukoll li r-rapport tal-pulizija hu wieħed uman ħafna.  Issa jiena rrid niġbdilha l-attenzjoni li l-pulizija huma kontra li fil-liġi tidħol id-distinzjoni bejn sharing u trafficking.

  MS SONIA CAMILLERI:  Allura hemmhekk ma naqbilx magħhom.

  THE CHAIRMAN:  L-Onor. Gulia.

  ONOR. GAVIN GULIA:  Ms Camilleri, bħala Kummissarju għat-Tfal, l-age frame sakemm qiegħda?

  MS SONIA CAMILLERI:   Sa tmintax-il sena.

  THE CHAIRMAN:  Il-Viċi Prim Ministru.

  ONOR. TONIO BORG (Viċi Prim Ministru u Ministru għall-Ġustizzja u l-Intern): Jiddispjaċini li ma stajtx inkun hawnhekk mill-bidu għax kont f’kumitat ieħor niddiskuti emendi li għandhom x’jaqsmu wkoll mat-tfal. Ms Camilleri, jien nifhem li r-remit tiegħek huwa fuq minorenni, jiġifieri fuq żgħażagħ taħt it-tmintax-il sena u nimmaġina li ssostni li f’każ meta dawn ma jkunux traffikanti, imma xorta waħda jaqgħu taħt id-definizzjoni ta’ traffikant kif inhi llum il-liġi m’għandhomx jintbagħtu l-ħabs bilfors. Ngħid m’għandhomx jinbagħtu l-ħabs bilfors għax f’każ li forsi xi ħadd jikkommetti l-istess reat ripetutament  għandha tkun indikata s-sentenza tal-ħabs. Qed ngħid dan biex niċċaraw l-affarijiet.  Ħafna NGO’s semmewha din. Mhux qed jgħidu li qatt m’għandu jmur il-ħabs għax jista’ jkollok każ ta’ wieħed li għandu 17-il sena li jkun każ serju ripetut il-ħin kollu li fuqu għandu jmur il-ħabs.  Imma kif inhi llum anke ma’ l-ewwel darba jrid imur il-ħabs bilfors.   Issa fejn tidħol il-pulizija jiena nara li fir-rapport tagħhom kienu ftit vagi – jista’ jkun apposta – meta qalu li: 

“However we do not agree that there should be any re-defining of the term “trafficking”, on the contrary we believe that this term should continue to include all forms of supply or procurement or facilitating of these actions, however we must state that our law allows a very wide margin between the minimum and the maximum punishments…..”

which is true but the minimum remains six months imprisonment

“.…for drug trafficking and the courts have always exercised their discretion….”. 

No they do not have a discretion below the six month imprisonment.  U jien nemmen li din għandha tinbidel. Fil-fatt jiena bħala ministru responsabbli mill-pulizija wrejt li fuq din, jekk tfisser li ma nistgħux ninżlu taħt is-sitt xhur ħabs, ma naqbilx mal-pulizija.   

  THE CHAIRMAN:  L-Onor. Gavin Gulia.

  ONOR. GAVIN GULIA: Ms Camilleri, waħda mill-preokkupazzjonijiet li ġiet espressa kemm-il darba minn dan il-kumitat u anke minni hi li għandna nagħmlu xi ħaġa rigward il-problema tax-sharing. Fil-biċċa l-kbira qisu naqblu li s-sitwazzjoni ma tistax tibqa’ kif inhija, pero` l-problema hija li fix-sharing hemm element ta’ trafficking, fis-sens li meta qed tixxerja qed tgħaddi xi ħaġa lil ħaddieħor. Fit-trafficking hemm l-element li qed ngħaddihielek għal skop ta’ lukru, ta’ profitt.  Fis-Sharing m’hemmx dak l-element, pero’ xorta waħda qed tipprokura att li bih qed tittrasferixxi xi ħaġa lil ħaddieħor.  Inti temmen li l-kunċett tax-sharing għandu jiġi mibdul u jiġi fuq l-istess livell mal-kwestjonijiet ta’ pussess, jew għandna nħarsu lejn ix-sharing bħala xi ħaġa li m’għandhiex tiġi assimilata mat-traffikar u lanqas ma’ pussess, imma jkun hemm xi ħaġa bejniethom?  Għandek opinjoni fuq dan?

  MS SONIA CAMILLERI:  B’sharing jien ma kontx qed nifhem biss li wieħed ikun qiegħed jaqsamha ma’ ħaddieħor imma forsi ħaddieħor ikun qiegħed jaqsamha mat-traffikant fis-sens li he is on the receiving end, mhux qiegħed jittraffika. Jiġifieri hawnhekk kważi huwa vittma iktar milli xi ħadd li qiegħed jagħmel reat.   Jiġifieri dak il-każ jiena narah bħala bidu ta’ pussess, lanqas grey area in between imma bidu ta’ pussess ta’ droga.  Jiġifieri f’dak il-mument dan għandu bżonn ta’ ħafna għajnuna iktar milli sentenza ta’ ħabs.

  ONOR. GAVIN GULIA:  Inti qed tgħid għal dak li qiegħed jirċeviha, hux hekk?  

  MS SONIA CAMILLERI: Iva, eżatt.

  ONOR. GAVIN GULIA: Dak huwa ben fatt.  Imma dak li qed jagħtiha …. (Interruzzjonijiet)

  ONOR. MICHAEL GONZI: Issa jekk inbiddlu l-liġi u ndaħħlu x-sharing - u din hi l-kwestjoni kollha - dak li jkun qed jagħtiha jista’ joħroġ scot-free.

  ONOR.  TONIO BORG :  Jista’ jeħel multa jew joħroġ b’sentenza sospiża.

   MS SONIA CAMILLERI: Jien m’iniex favur li joħorġu scot-free għax dawn għandhom bżonn l-għajnuna. Dawn għandhom bżonn rijabilitazzjoni.  Jiġifieri mhux jinqabdu u qisu qatt ma ġara xejn.    

 THE CHAIRMAN:  Jekk qed nifhem sew il-Kummissarju għatTfal qed tgħid li ma tmux l-ħabs bilfors.  M’hijiex kwestjoni ta’ scot-free.

  MS SONIA CAMILLERI:  Jien nixtieq li nevitawlhom il-ħabs għax jekk hemm bidu ta’ problema, li m’hijiex serja għax ovvjament m’hijiex traffikar, dawn għandhom iktar bżonn ta’ rijabilitazzjoni milli sentenza ta’ ħabs.

  ONOR. MICHAEL GONZI:  Ħalli nispjegalek il-problema li qed insib. L-ewwel darba li persuna tiġi in contact mad-droga se jkun permezz ta’ sharing.  Issa jekk aħna se nagħmlu distinzjoni bejn sharing u traffikar, jiġifieri ndaħħlu x-sharing biex inaqqsu l-piena, dak li jkun ta d-droga lil dik il-peruna - jista’ jkun it-tifel tiegħi - jista’ joħroġ scot-free. Mela se nagħmluhielu easy. Dik il-problema li qed nara jien.  Is-soluzzjoni tagħha hi kif qal il-Ministru li l-pieni jistgħu jonqsu u nħalluha at the discretion tal-maġistrat jew ta’ l-imħallef. Imma ma naqbilx li ndaħħlu x-sharing. Għaliex? Għax jien jista’ jkolli ħames ecstasy, nbegħlek waħda u nġibha li qed nagħmel sharing  ħalli nkun nista’ noħroġ scot-free.   

  ONOR. TONIO BORG: Il-periklu li tagħmel hekk hu li mbagħad anke min jittraffika verament jista` jibda joħroġ scot-free. Allura bilfors trid tagħmel definizzjoni ta’ meta l-maġistrat jista’ jinżel taħt is-sitt xhur u jagħti sentenza sospiża u meta ma jistax. Jekk se tiftaħha kompletament u ma tagħtix definizzjoni taħt liema każijiet u lanqas tagħti direttiva lill-maġistrat biex, per eżempju, jikkonsidra l-eta’ - hemm differenza bejn wieħed li jixxerja u għandu 18-il sena u ieħor li għandu 40 sena - iċ-ċirkostanzi, l-environment u l-ammont.... (Interruzzjonijiet) Jiġfieri mhux tħalliha kompletament f’idejn il-maġistrat, imma d-diskrezzjoni you hedge it billi tagħtih gwidi. Skużani li interrompejtek, imma b’dak li qed tipproponi init tista’ tinftiehem li se tkun iktar liberali milli qed nipproponu aħna.   
  ONOR. MICHAEL GONZI:  Jiena naqbel ma’ dak li qed tgħid inti. Imma biex toħroġ b’kunċett allura rridu nistennew sakemm isiru n-national drug surveys li għandhom isiru s-sena d-dieħla u naraw eżattament is-sitwazzjoni kif inhi hawn Malta. Li qed ngħid jiena at this point in time huwa li jekk irridu nieħdu ħsieb dawk iż-żgħażagħ, allura nistgħu nagħmlu an age limit għall-first time offenders u nuża l-kunċett li qed tgħid inti. Din hija l-opinjoni tiegħi, imma ….. (Interrruzzjonijiet) Fil-fatt għandkom raġun għax huwa vera li jista’ jkollok każ fejn persuna se tidħol il-ħabs għal xejn b’xejn meta nistgħu nagħmlulha ħafna iktar ġid jekk ngħinuha fil-komunita’. Imma rridu noqogħdu attenti għax jekk inbiddlu l-liġi minn kif inhi bħalissa nistgħu nirriskjaw li nagħmlu iktar ħsara.  That is my opinion.
  ONOR. GAVIN GULIA:  Jekk hemm inġustizzja trid tittekkiljaha. Issa wieħed irid joqgħod attent kif jagħmilha. Il-Ministru semma, u kienet espressa f’diversi kwartieri, li nistgħu nħalluha fid-diskrezzjoni tal-qorti. Jiena ma nemminx li għandna nħalluha biss fid-diskrezzjoni tal-qorti, imma jekk se tħalliha fid-diskrezzjoni tal-qorti, lill-qorti rridu niggwidawha f’dik id-diskrezzjoni.  Il-qorti trid li s-sentenza tkun motivata mhux kemm jaqbad u jgħid li dik hija kwestjoni ta’ sharing. Imma jrid, per eżempju, juri għalfejn jaħseb li dak m’huwiex każ ta’ trafficking minkejja li kien qed jixxerja.  Jista’ jkun hemm gwidi oħrajn. Tajjeb li wieħed jiggwida lill-maġistrat sabiex dik id-diskrezzjoni jkun jista’ jagħmilha b’mod tajjeb, b’mod bilanċjat u b’mod ġust.  Jiġifieri rridu nħalltu xi ftit diskrezzjoni ma’ gwida li tkun imposta bil-liġi sabiex imbagħad nevitaw l-inġustizzja li qed isemmi l-Onor. Gonzi, jiġifieri li jkun hemm traffikanti tad-droga li jinqdew b’din l-emenda sabiex jiskapulaw il-pieni kbar li hemm kontemplati għalihom.
  THE CHAIRMAN:  Ms Sonia Camilleri.

  MS SONIA CAMILLERI:  Jien naħseb li huwa importanti li niddefenixxu eżatt  x’inhu sharing. Meta inti ssemmi traffikant hemm l-idea ta’ xi ħaġa li qed jagħmel regolarment, jiġifieri mhux xi ħaġa li qiegħed jagħmilha darba.  Mentri b’sharing, jiena nifhem xi ħaġa li saret għall-ewwel darba forsi. Jien dak li qed nifhem b’sharing.   Jekk, per eżempju, qed isir ħafna sharing tal-pilloli ecstasy  fil-parties u dan qed isir regolarment, allura dak mhux sharing imma trafficking.  Jiġifieri rridu noqogħdu ħafna attenti kif niddefinixxu x-sharing.

  THE CHAIRMAN: L-Onor. Azzopardi.

  ONOR. JASON AZZOPARDI: Jien qiegħed fuq in-naħa l-oħra taċ-ċint iżda bħal ħafna avukati oħrajn xbajt nara tfal imorru l-ħabs u l-maġistrati jgħidu li  jixtiequ ma jibgħatuhomx ħabs pero’ l-liġi ma tagħtihomx.  Nixtieq nieħu spunt minn dak li qal l-aħħar darba l-Assistent Kummissarju, is-Sur Paul Debattista. Għandhi t-transcript hawn u nixtieq nikkoreġi xi ħaġa li qal għax m’hijiex eżatta l-pożizzjoni kif qalha hu.  Is-Sur Debattista l-aħħar darba qal hekk: 

“Nixtieq inkun naf kemm għandna l-ħabs minn dawn in-nies għax naħseb li qed nonfħu aktar milli fil-fatt hemm?   Nista’ ngħidilkom li jien qatt ma ressaqt wieħed il-qorti akkużat bi traffikar għax qasam joint ma’ l-għarusa tiegħu.”.    

L-Onor. Gulia kien spot on fl-aħħar laqgħa meta rrifera għall-istatements tal-pulizija. Issa jiena se nsemmi każ għax tajjeb li l-kumitat ikun jaf kif isiru l-istatements, pero` ma nistax insemmi l-isem għax marbut bis-sigriet. Tifel ta’ 17-il sena jistaqsuh  fejn jaħdem, kif ġie arrestat u ma’ min kien u mbagħad fl-aħħar jistaqsuh jekk qattx ta jew ixxerja eroina ma’ xi ħadd minn sħabu, u dan jirrispondi li ġieli ġab xi nofs gramma u tah minn tiegħu.  Imbagħad l-akkuża tkun waħda ta’ traffikar. Dan huwa tifel ta’ 17-il sena li tressaq il-qorti u se jinstab ħati -hemm l-istatement, ammetta mela hemm la regina delle prove, kif ngħidu, queen of all evidence  - ta’ traffikar u se jieħu a minimum of six months. Issa dan m’huwiex każ ta’ ħabs pero’ se jmur il-ħabs. Issa dan huwa tifel li tilef lill-missieru meta kellu ħames snin u ommu rabbitu b’diffikulta’ kbira. Dan inzertajt nafu għax huwa każ tiegħi. Fl-aħħar ħames snin rajt 30 jew 40 minnhom, u kull avukat jgħaddi minnhom.  

L-Onor. Gonzi qal li għandna nistennew s-survey tas-sena d-dieħla. Hawn ma naqbilx miegħu għax diġa’ qegħdin tard.   Kull wieħed li m’għandux imur il-ħabs u qed imur il-ħabs jien qed nonqos lejh.  Il-kuxjenza tiegħi tniggiżni għax il-ħabs qed imorru nies, tfal speċjalment, li m’humiex addicts li mbagħad joħorġu addicts.  Ħalli nagħti l-benefiċċju tad-dubju lis-Sur Debattista li qal li fi 11-il sena qatt ma tressaq xi ħadd fuq sharing. Pero’ hemm żewġ spetturi li jiddelittaw bihom dawn l-affarijiet, u kif jiġi klijent u jgħidli b’dan il-każ jien ngħidlu min hu l-ispettur qabel ma hu jgħidli min hu u nine times out of ten naqta’.  Jiġifieri rridu noqogħdu attenti ħafna jekk se nistennew sas-sena d-dieħla għax time is of the essence f’ħaġa bħal din.  

Nieħu spunt minn dak li għedt tant tajjeb int, Ms Camilleri. Fit-3 ta’ Novembru kien hemm sentenza tal-qorti li ngħatat mill-maġistrat Scerri Herrera li kixfet u wriet difett kbir li għandha l-liġi.  Meta si tratta ta’ traffikant taħt is-16-il sena l-liġi tmur l-estrem l-ieħor tant li l-maġistrat kellha tagħtih ammenda ta’ Lm25. X’kien dan il-każ ? Dan kien każ ta’ tifel ta’ 16-il sena li kienet applikabbli għalih s-section 29 għax żvela mingħand min xtara. Il-minimum kien six months, la l-minimum huwa six months trid tinżel b’żewġ gradi. Kif tinżel żewġ gradi minħabba s-section 29, u trid terġa’ tinżel grad minħabba li huwa taħt is-sittax-il sena l-alternattiva li setgħet tagħtih kienet biss ammenda minn Lm3 sa Lm25.  U kellha tagħtih Lm25, meta kien każ klassiku - qalitha fis-sentenza li fil-fatt bagħtithielna hawn il-parlament - ta’ probation, pero’ l-liġi tad-droga teskludi l-applikabbilita’ tas-suspended sentence u tal-probation. Issa hawnhekk qed inmorru l-estrem l-ieħor, traffikant li għandu bżonn l-għajnuna u l-kura, pero’ Lm25 biss setgħet tagħtih, il-massimu li tippermetti l-liġi. Issa dan kien każ klassiku ta’ probation.  Jiġifieri qed nitkellem fuq iż-żewġ naħat. Il-ġustizzja trid issir skond il-liġi, pero’ l-liġi rridu napplikawha b’ġustizzja wkoll.  Jekk il-liġi qed tikkometti inġustizzji, both sides, ejjew nemendaw il-liġi mill-aktar fis. Din hija  responsabbilta’ tagħna. Għandu jkun hemm definizzjoni ta’ sharing? L-Ingliżi m’għandhomx. Il-liġi tad-droga Ingliża ma titkellimx fuq sharing, pero’ l-qrati Ingliżi dejjem interpretaw il-kelma  tipprokura bħala li teskludi x-sharing.  Issa fil-każ tagħna s-sitwazzjoni hi li hi.  Jien nemmen li għandna nneħħu – u naħseb li l-qbil huwa unanimu hawn – at the very least it-tassattivita` tal-ħabs, l-obbligatorja tal-ħabs. Ikollok maġistrati li jgħidulek privatament u pubblikament fuq it-tribuna li jkun hemm każi li ma jkunux każi ta’ ħabs, pero’ l-liġi ma tippermettix mod ieħor.   

Għandna bżonn impellenti, fil-fehma umli tiegħi, li nwaqqfu d-drug courts.  Il-maġistrat li bħalissa qed jagħmel il-kawżi tad-droga għandu l-kumpilazzjonijiet, għandu l-għassa, għandu l-ALE u għandu l-kawżi tad-droga. M’għandux ċans jagħmel dan kollu. Referrals ftit li xejn isiru u Ms Camilleri tista’ titkellem fuq hekk. We are not catching them young. L-iktar nies li għandna bżonn naqbdu żgħar, ta’ 16 jew 18-il sena, m’humiex qed jiġu riferuti għax is-sistema kif inhi it’s clattered.   Dawn huma l-affarijiet li għandna naraw. Din hija xi ħaġa li ilha fuq l-istonku u ridt ineħħiha.  Jien m’iniex membru fuq dan il-kumitat, imma once li qed nissostitwixxi membru fuq dan il-kumitat ridt ngħidha għax hija xi ħaġa li naraha ta’ kuljum b’għajnejna. Aħna l-avukati ma neħdux gost li klijent li għandu bżonn l-għajnuna  ma jeħodhiex. Wara kollox aħna uffiċjali tal-qorti. Naħseb li dan punt  importanti ħafna. Ma joħroġx scot-free, Onor. Gonzi.   Tista’ tagħtih suspended u naqbel ferm ma’ l-Onor. Gulia li d-diskrezzjoni tal-maġistrat tkun arġinata, limitata u jkun hemm guidelines.  Per eżempju, jekk ikun sar sharing darba tagħtih ċans lil dak li jkun, imma mbagħad ma jiġix jgħidli darba oħra li reġa’  ixxerja għax ma jeħux ċans ieħor.  

  THE CHAIRMAN:  Nitlobkom li kemm jista’ jkun inżommu fil-qosor għax apparti li bdejna tard għandna wkoll division fil-plenarja. Nappella biex nevitaw id-debate.  Ejja nagħmlu l-hearings illum, imbagħad id-debate nagħmluh fil-laqgħa li jmiss.   L-Onor. Coleiro.

  ONOR. MARIE LOUISE COLEIRO:   L-ewwelnett niskużi ruħi li ma kontx hawn mill-bidunett minħabba li kont qiegħda nitkellem fil-plenarja. Jien fil-fatt xtaqt nallaċja ftit ma’ dak li qal l-Onor. Azzopardi.  Mid-deliberazzjonijiet li kellna s’issa f’dawn is-seduti jidher li qegħdin nagħmlu d-differenza bejn dak li qiegħed jittraffika fil-veru sens tal-kelma u l-ieħor li huwa vittma u b’xi mod ixxerja ftit droga ma’ xi ħaddieħor. Imma naħseb li mhux biss il-liġi trid tagħmel din id-differenza. Jien naf każijiet ta’ żgħażagħ li għamlu skirmish meta kienu żgħar ħafna u spiċċaw tfaċċaw il-qorti ta’ 20 sena meta laħqu rriformaw ruħhom. Naf b’każ ta’ persuna li laħqet bdiet kors fl-universita’ u b’każ ieħor ta’ xi ħadd li ssettilja fix-xogħol tiegħu, imma mbagħad spiċċaw xorta waħda jiskontaw sentenza ta’ ħabs. Jiġifieri b’xi mod għandna ċertu kunsens u ċerta attenzjoni biex id-definizzjoni ta’ sharing ma tikkaverjax nies li m’għandhomx jiġu covered. Imma kif qal tajjeb l-Onor. Azzopardi, mhux biżżejjed li jkun hemm il-liġi imma jrid ikun hemm ukoll istituzzjoni li qed tħaddem il-liġi li tkun adatta. Kif illum qed issir parti mis-sistema ġudizzjarja tagħna li jkollna t-tribunali speċjalizzati, naħseb li t-twaqqif tad-drug courts f’pajjiżna tkun idea tajba għax inti jkollok xi lil xi ħadd li jkun speċjalizzat f’dak il-qasam. Ovvjament jien m’iniex ngħid li n-nies tal-ġudikatura ma jafux il-kompetenzi tagħhom, imma meta jkunu qed jikkonċentraw fuq qasam wieħed aktar hemm ċans li wieħed jista` jispeċjalizza u jsir iktar sensittiv. 

Nifhem li struttura bħal din irid ikollha wkoll s-supporting casts bħal, per eżempju, il-pre-sentencing reports għaliex jiena nemmen li wieħed li jispiċċa vittma tad-droga ma jispiċċax b’kumbinazzjoni. Wieħed jista` forsi jibda bi ksuħat, imma mbagħad meta l-vizzju jibda jiġi sustained ikun hemm iktar affarijiet u jiena dejjem ngħid li l-ewwel tort neħduh aħna, is-soċjeta`, li ma nkunux rajna u fhimna fil-pront il-bżonnijiet ta’ dak l-indivdwu. Jiena għandi d-dubji tiegħi dwar kemm qed ikun hemm ċans biex isir il-pre-sentencing report ta’ kull persuna li titressaq il-qorti fuq abbuż ta’ droga biex inkunu nistgħu nittekiljaw ir-root problem.  Qed ngħid dan għax kwalunkwe punishment li jista` jkun hemm wara, sew kbir kif ukoll żgħir, jekk ma jkunx hemm indirizz lejn ir-root problem, iċ-chances huma li l-persuna tista’ terġa` tmur lura għal dak li tkun bdiet u mbagħad ma tibqax kwestjoni ta’ sharing imma l-ħaġa taf tiggrava ħafna aktar minnhekk.

  THE CHAIRMAN: Insejjaħ issa lil Dott. Joan Camilleri.

DOTT. JOAN CAMILLERI (Member of the National Commission for the Addictions): Sur President, aħna tan-National Commision for the Addictions ir-redefinition ta’ trafficking u sharing narawha bħala xi ħaġa fundamentali for the way forward biex inkunu nistgħu nagħmlu the necessary improvement in processing of the drug problem. Hemm żewġ raġunijiet partikolari.  Waħda hija l-prevenzjoni mill-mewt minħabba overdose aċċidentali għax teżisti problema meta jkun hemm sharing. Per eżempju, jiena qbadt Lm50 u mort xtrajt id-droga, inzertajt pusher qalbu tajba li tani droga pura iżjed milli nixtri s-soltu, ħadtha d-dar, qsamtha mal-partner tiegħi u dan ġie overdose. Ma kentix l-intenzjoni tiegħi li nittraffika għax il-flus kienu tat-tnejn, sempliċiment mort xtrajtha jiena, pero` l-partner tiegħi ġie overdose u jiena le. Kif inhi l-liġi bħalissa jiena niġi akkużata li bħala traffikant u neħel il-ħabs u allura naħsiba darba, tnejn, tlieta biex nieħu l-partner tiegħi l-isptar minħabba l-overdose.  At this point in time n-national commission issuġġeriet li jekk ikun hemm xi tibdiliet fil-liġi lesta li anke tagħmel impact assessment tagħha għax nemmnu li l-ipotesi tagħna hija li jekk ikun possibbli għal persuna li verament qiegħda tixxerja bil-mod li qed nispjega jiena li tieħu lill-persuna kemm jista` jkun malajr l-isptar, death by accidental overdose tista` tiġi evitata. Jiġifieri din hija waħda mir-raġunijiet għaliex aħna naħsbu li d-definition ta’ sharing and trafficking hija importantissima.

Punt ieħor li semmiet anke Ms Camilleri – u ma nistax ma naqbilx magħha – huwa li s’issa fid-diskussjoni bejn l-istakeholders u l-pulizija kien hemm ċertu qbil li l-arrest referral system għalissa tista` tintuża, jekk ikun hemm qbil fuqha u anke jekk issir id-definition ta’ trafficking and sharing, f’każ li l-persuni jkunu first time offenders, taħt it-tmintax-il sena u jammettu li kienu fil-pussess tad-droga. Din bħalissa hija sitwazzjoni limitata ħafna, pero` sar qbil li hija xi ħaġa possibbli li ssir.  Naturalment biex ħaġa bħal din issir irid jinħoloq grupp ta’ multi-professional people li jiġu riferuti għandhom dawn il-persuni. Nixtieq ngħid li din is-sistema  diġa` qiegħda b’xi mod jew ieħor tintuża fil-ħabs through the prisons substance abuse assessment board fejn kull persuna li tapplika biex tattendi programm tiġi assessed.  Jiġifieri t-tools biex isiru dawn l-assessments diġa` jeżistu, we don’t have to invent the wheel. Anke hawnhekk in-national commission offriet li tagħmel l-impact study ta’ l-esperiment, biex insejħulu hekk, tal-first time offenders li jkunu taħt it-tmintax-il sena li jkunu aċċettaw l-akkuża ta’ pussess to follow them through the treatment process. Jekk imbagħad naraw li din is-sistema taħdem wieħed ikun jista` forsi jestendiha.  Bħalissa fl-Irlanda qegħdin jagħmlu speċi ta’ studju simili fuq l-effettivita` tad-drug courts li more or less jaħdmu b’din is-sistema għax biex wieħed jidħol fi drug court irid ikun aċċetta li għandu l-problema tad-droga u jixtieq li jagħmel xi ħaġa dwarha u allura jkun hemm nies professjonisti biex jgħinuh fit-treatment tiegħu.  

Poblema li għandna bħalissa hija li ma teżisti l-ebda forma ta’ alternative sentencing għal persuni li jinqabdu b’pussess. Din hija problema li ssemmiet ħafna mill-membri ta’ dan il-kumitat. Jiena nemmen li iktar minn ammendi jew suspended sentence għandu jkun hemm introduzzjoni ta’ alternative sentencing tipo drug treatment and testing order. Bħalissa jeżistu s-sistemi biex din il-ħaġa ssir għax fil-probation system teżisti l-community service order, il-probation order u anke l-combination order. Jekk din is-sistema flok tintuża biss għal dawk il-persuni li ma jeħdux id-droga imma nqabdu taħt xi forma oħra ta’ crime tintuża wkoll għall-persuni li nqabdu b’pussess jew b’sharing ta’ droga, skond kif se jiġi definit, allura jkun hemm alternative sentencing b’mod dirett anke għall-persuni li għandhom il-problema tad-droga.  Qed ngħid b’mod dirett għax kif qiegħda l-liġi bħalissa jintlaħqu nies li għandhom problema tad-droga, pero` b’mod indirett ħafna. Per eżempju, persuna li tinqabad tisraq xi stereo for maintenance purposes pero` ma tkunx qed tieħu droga dak il-ħin ikun jista` jgawdi minn dawn l-alternative sentencing. Pero` jekk ikun qed jieħu d-droga fil-mument li nqatgħatlu s-sentenza ma jkunx jista` jibbenefika minn dawn l-alternative sentencing. Jiena ngħid li hawnhekk we are missing the point għax l-alternative sentencing għandu jiġi wżat biex iżomm lin-nies ‘il bogħod mill-ħabs, u naħseb li hu importanti li nżommu nies ‘il bogħod mill-ħabs speċjalment meta dawn ikunu nies li qatt ma kienu l-ħabs. Inutli nagħmlu alternative sentencing għal nies li diġa` kienu l-ħabs fuq serq. 

  THE CHAIRMAN: L-Onor. Gulia.

  ONOR. GAVIN GULIA: L-ewwelnett nirringrazzjak tal-kontribuzzjoni li tajt, pero` hemm ħaġa li tippreokkupani ħafna. Jiena personalment jekk irrid nara tibdil fil-liġi rrid narah għar-raġunijiet li semmejna hawnhekk, pero` mhux għal wieħed mill-kummenti li għamilt inti – dan il-kumment sar ukoll fuq il-media minn xi artikolisti u forsi anke minn esperti oħrajn li jaħsmu f’dan il-qasam – u cioe` li jekk inbiddlu l-liġi u x-sharing ma jibqax jiġi medesimat ma` trafficking dan jista` jwassal sabiex dawk li jkunu qed jixxerjaw u traġikament imut xi ħadd minnhom jew jiġi overdose ma jibqax jiġi depositat fit-triq. Jiġifieri jeħilsu minnu jew lanqas biss ikun għadu mejjet u jħalluh hemm u jitilqu jiġru għax il-ħsieb huwa li min ikun qiegħed miegħu jibża` mis-sanzjoni tal-liġi u allura jgħid li aħjar ma jidhirx u jħallih hemm.  Jiena għad irrid min jikkonvinċini dwar dan. Jiena għadni m’iniex konvint għax jiena nemmen li jagħmlu hekk mhux għax jibżgħu mil-liġi imma għax peress li aħna komunita` żgħira, min jiġrilu hekk jibża` li jiġi assoċjat ma’ dawk iċ-ċirkostanzi u għalhekk ma jkunx irid jidher.  Allura liġi jew mhux liġi, piena jew le, jiena xorta waħda nemmem li se jkollna ċirkostanzi fejn jiddepositawhom fit-triq.  Issa inti l-esperta u jiena l-politiku. Jien għad irrid niġi konvint u nixtieq li inti tgħidli x’taħseb dwar dan.

  DOTT. JOAN CAMILLERI: Naqbel miegħek fuq il-punt li verament f”Malta kulħadd jaf lil kulħadd u ħadd ma jrid jidher, u naħseb li din hija waħda mill-ikbar problemi. Għaliex? Għax jekk jiena qed nieħu d-droga u tal-familja tiegħi ma jafux u jiena ħadt il-partner tiegħi l-isptar u ħallewni mmur lura d-dar jiena stajt nibqa` ngħix il-gidba tiegħi. Jiġifieri hemm iktar ċans li jiena nibqa` ngħix il-gidba tiegħi u nibqa` nidher bħala qaddisa jekk meta nieħu l-partner tiegħi l-isptar ma niġix arrestata wara mid-dar. 

Irrid ngħid li bħalissa n-national commission qiegħda tqis din bħala ipoetsi.  Aħna qed ngħidu: Ejja nipprovaw u nagħmlu impact assessment ta’ din il-biċċa xogħol u naraw jekk id-deaths by accidental overdose jonqsux.  Jekk isir dan imbagħad wieħed ikun jista` jgħid jekk hux se nibqgħu fl-istess ilma jew le. Naħseb li waħda mill-affarijiet importanti li wieħed għandu jikkonsidra hija l-accountability.  Jiena ma nistax naqbad u nagħmel ipotesi u ngħid li dak li qed ngħid jiena huwa veru jekk m’għandix stastistika. Pero` mill-banda l-oħra lanqas nistgħu ngħidu li ma taħdimx għax m’għandniex statistika li tipprova l-kuntrarju. Irrid ngħid ukoll li l-feedback li tawna l-aġenzija li għandhom hands on experience taw l-impressjoni li kieku ma kienx hemm din il-problema ħafna mir-residenti tagħhom kienu jkunu aktar open biex jgħinu lil min ikollu bżonn.

  ONOR. TONIO BORG: Sur President, Dott. Camilleri m’hijiex tgħid li l-liġi għandha tinbidel biss minħabba din il-kwestjoni, pero` din tista` tkun a beneficial effect tal-bidla. Għaliex? Għax forsi jista` jkun hemm xi ħadd li jgħid: Qabel kont immur il-ħabs jekk nirrapporta u issa forsi neħel multa biss.  Allura din, għallinqas on paper, it would look as an incentive ħalli każijiet bħal dawn jiġu rapportati.

  THE CHAIRMAN: Is-Sur Noel Scerri.

  IS-SUR NOEL SCERRI (Treatment Coordinator – OASI Foundation): Sur President, jiena xtaqt biss nqajjem xi punti żgħar. L-ewwelnett hawnhekk kulħadd jaqbel li dak li hu ħażin għandna ngħidu li hu ħażin u dak li hu tajjeb għandna ngħidu li hu tajjeb.  Jekk qed niddiskutu l-kwestjoni tax-sharing, naħeb li kulħadd jaqbel li din hija xi ħaġa ħażina.  Pero` t-tfal tagħna u forsi anke ż-żgħażagħ ta’ ‘l fuq minn tmintax-il sena kemm jifhmu li sharing hija xi ħaġa ħażina b’tali mod li forsi anke timmerita ħabs?  Il-ħabs in-nies jikkonsidrawh bħala kastig, pero` l-klijenti li aħna naraw fit-terapija li wkoll jikkonsidrawh bħala kastig x’qed jibbenefikaw minnu? Jiena l-ħabs iktar narah bħala piż fuq is-soċjeta` milli ta’ benefiċċju għall-individwu. Naħseb li jkun aħjar kieku bniedem ipatti b’mod ieħor għall-ħtija li jkun għamel lis-soċjeta`. 

  THE CHAIRMAN: Imma inti taqbel li għandu jkun hemm distinzjoni bejn trafficking u sharing?

  IS-SUR NOEL SCERRI: Iva, naqbel.

  ONOR. TONIO BORG: Hawnhekk s’issa ħadd m’hu qed jgħid li f’każ ta’ sharing m’għandux ikun possibbli li xi ħadd imur il-ħabs. L-opinjoni ta’ diversi nies hija li m’għandux imur il-ħabs bilfors. This has to be extremely clear, anke għall-pubbliku.  Jiġifieri, iva, jista` jkun hemm każijiet anke ta’ sharing fejn wieħed għandu jmur il-ħabs. 

  ONOR. MICHAEL GONZI: Jiena naqbel mas-Sur Scerri li l-ħabs m’huwa ta’ ġid għall-ħadd. Imma l-fatt li hemm il-ħabs u hemm ir-riskju li wieħed jista` jmur il-ħabs tista` ġġibha bħala prevenzjoni wkoll.

  IS-SUR NOEL SCERRI: Iva, tista` taraha b’dak il-mod ukoll.
  ONOR. MICHAEL GONZI: Imma jekk inti se tieħu dak il-kunċett biss allura l-ħabs nistgħu nagħlquh.

  IS-SUR NOEL SCERRI: Jiena ma ridtx infisser li l-ħabs jista’ jagħlaq għax nemmen li jista’ jservi ta’ deterrent.  Imma jiena naħseb li once li wieħed ikun rifes l-għatba mbagħad ..... (Interruzzjonijiet)

  ONOR. MICHAEL GONZI: Kieku nagħmlu dak li qalet Dott. Camilleri, jiġifieri jsir impact assessment, u dak li qed jgħid is-Sur Scerri fis-sistema tal-ħabs naħseb li nimxu famuż.

  DOTT. JOAN CAMILLERI: Fil-fatt il-preġju tad-discussion paper based on the Malta police report hija li ngħaqdu fl-imkien il-qasam tat-terapija u l-pulizija. L-ewwel darba kemm ili naħdem f’dan il-kamp jiena, which is over 11 years, li l-aġenziji u l-pulizija qablu flimkien. It-took a long time but it finally happened. Dan kien is-sabiħ ta’ dan id-dokument. Għalhekk naqbel miegħek, għax kieku ssir l-arrest referral scheme naħdmu b’mod tajjeb ħafna.

  THE CHAIRMAN: Is-Sur Joe Gerada.

  IS-SUR JOE GERADA (Kap Eżekuttiv, Fondazzjoni għal Servizzi ta’ Ħarsien Soċjali – Aġenzija sedqa): Sur President, ma nixtieqx li nirrepeti dak li diġa` intqal għax jidher li hawn konsensus li m’aħniex ngħidu li f’każ ta’ sharing jeskludi lil dak li jkun milli jmur il-ħabs, pero` qed ngħidu li mhux bilfors imur. Aħna naqblu 100% ma’ din il-pożizzjoni għax b’hekk nevitaw ċirkostanzi fejn tfal ta’ sittax u sbatax-il sena, jekk tista` ssejħilhom tfal, jistgħu jispiċċaw il-ħabs meta jkun żgur kontro-indikattiv li jsir hekk. Illum il-ġurnata s-setturi fil-kamp ta’ l-addictions żviluppaw tali li nistgħu noffru alternattivi oħrajn li huma ħafna iktar effikaċi milli wieħed ipoġġi lil dak li jkun il-ħabs, speċjalment f’dik l-eta`. 

Xi ħaġa li xtaqt naqsam magħkom hija – u din toħroġ anke mid-dibattitu li qed nagħmlu llum – li bħalissa qed inkunu ħafna oġġettivi fid-diskussjoni tad-droga, li għal ħafna żmien kienet u sa ċertu punt għadha shrouded ukoll f’ħafna emozzjonijiet.  Naturalment hemm implikazzjonijiet legali u soċjali u dan joħloq ċerta emozzjoni.  Pero` huwa importanti ħafna li nħarsu lejn din il-problema bħala problema soċjali.  Meta nitkellem, jiena nevita ħafna li nitkellem fuq il-gwerra tad-droga għax naħseb li din m’hijiex kwestjoni ta’ gwerra, imma hija kwestjoni ta’ problema soċjali reali ta’ żmenijietna bħalma għandna problemi soċjali  oħrajn u rridu nittekiljawha b’mod oġġettiv bħalma nittekiljaw problemi oħrajn. 

Mil-lat ta’ oġġettivita` wieħed irid jitkellem b’mod iktar xjentifiku, u aktar milli forsi jitfa` statements u jkun kategoriku u ġenerali jrid jitkellem aktar bil-fatti.  Għalhekk  xtaqt nagħti ftit statistika biex forsi anke niċċara xi ftit ċerti assumptions li jsiru fil-media. Per eżempju, waħda mill-affarijiet interessanti li toħroġ f”Malta, meta paragunata ma’ pajjiżi oħrajn, hija li jidher li l-parti kbira ta’ dawk kollha li għandhom il-problema tad-droga qegħdin jieħdu treatment. Bħalissa għandna madwar 1,444 persuna li huma in treatment u l-esperti li dan l-aħħar ġew mill-European Foundation jagħmlu r-riċerka tagħhom qed jgħidu li din hija rata għolja ħafna meta paragunata ma’ pajjiżi oħra.  X’ifisser dan?   Ifisser li s-servizzi tagħna huma aċċessibbli, huma ta’ ċerta kwalita` u n-nies tmur għalihom u żżomm kuntatt mat-tobba jew mas-social workers, skond il-każ.   

Xi ħaġa oħra interessanti huwa d-delay time. X’inhu dan id-delay time? Dak iż-żmien bejn il-ħin li wieħed jabbuża l-ewwel darba u l-ħin li jmur għat-treatment l-ewwel darba.  Id-delay time f’Malta huwa qasir u din hija wkoll xi ħaġa pożittiva għal pajjiżna. Jista` ikun li d-distanzi qosra li għandna, il-pressure tal-familja u l-programmi li għandna jgħinu f’dan.  Imma l-aċċesabilita` għas-servizzi hija ċertament xi ħaġa importanti.

Sur President, xi ħaġa oħra li rrid niċċara hija l-kwestjoni ta’ l-eta`. Min jgħid li tiela`, min jgħid nieżla u ħaġa u oħra.  L-indikaturi juri li f’dawn l-aħħar erba` snin l-eta` ta’ min jabbuża mid-droga u jmiss mat-treatment niżlet. Fl-1996 kellna madwar 40% klijenti ġodda minn dawk li jiġu għat-treatment. Fis-sena 2002 kellna 10%. Il-popolazzjoni donnha li qed tistabbilizza ħafna. Jiġifieri n-nies ġodda naqsu li jiġu, pero` il-crowd żammejniha. Dan jindika, almenu milli qed naraw, li qisu qed naslu f’saturation point fejn jidħol l-abbuż mid-droga, b’mod partikolari fejn tidħol l-eroina.  

F’dak li għandu x’jaqsam ma’ eta’ filwaqt li fl-1997 kellna 13% in treatment li kienu taħt l-20 sena, fis-sena 2002  kellna 5% li kienu taħt l-20 sena. Dawk li huma bejn l-20 u d-29 sena prattikament baqa` fl-istess ilma, imma ironikament kien hemm żieda ta’ 2%, mis-sena 2001 għas-sena 2002, ta’ nies li qegħdin jabbużaw mid-droga li huma ‘l fuq mit-30 sena u ġew għat-treatment.  Fi ftit snin oħra se jkollna fenominu ġdid għax se jkollna pensjonanti li għadhom jiddependu fuq id-droga u t-tip ta’ treatment irid ikun differenti għalihom.  Din hija xi ħaġa li ma tantx nitkellmu fuqha.

Issa fejn tidħol l-edukazzjoni rrid ngħid li għalkemm l-impressjoni ġenerali hija li dawn huma nies bla edukazzjoni l-istatistika turina xi ftit differenti. Per eżempju, fis-sena 2002 kellna 6% ta’ dawk li qegħdin in treatment li kienu qegħdin in tertiary education u 88% li għaddew minn secondary education.  Huma biss 5% li qalulna li ma waslux sas-sekondarju. Jiġifieri meta nitkellmu fuq edukazzjoni rridu noqogħdu attenti għax mhux dawk biss li m’humiex edukati qed jidħlu fid-droga, imma anke dawk li huma edukati qed jidħlu.

Irrid nagħti wkoll daqsxejn statistika dwar l-impjiegi.  Interessanti ħafna li bħalissa - is-sena l-oħra u ta’ qabel kienet l-istess – għandna 50% ta’ dawk li qegħdin in treatment għax għandhom problema bl-addiction li huma fl-impjieg ukoll.  Jiġifieri ma naħsbux li kulmin għandu problema bid-droga ma jistax jiffunzjona fis-soċjeta`.  Dawn jiffunzjonaw ukoll tant li nofshom huma in employment.  Dawn l-affarijiet qed insemmihom biex nagħti daqsxejn stampa ta’ x’tip ta’ popolazzjoni qed nitkellmu fuqha.

Irrid ngħid li punt li rari tisma` dwaru,  li jiena nemmen ħafna fih u li wasal iż-żmien nagħmluh, huwa li jkollna protokoll ċar bil-miktub bejn l-aġenzija tal-gvern li hija responsabbli mid-droga u d-dipartiment ta’ l-edukazzjoni. Jiena hawnhekk għandi skoss basktijiet – se nagħti wieħed lil kulħadd – li fihom hemm għażla wiesa` ħafna ta’ leaflets, kotba u CDs li jiġu prodotti kollha f’Malta għat-tfal Maltin u għandna biżżejjed biex inkopri lit-tfal kollha fis-sistema edukattiva. Li jinkwetana huwa li m’aħniex ċerti jekk dan il-materjal hux qed jilħaq lit-tfal kollha.  Jiena naħseb li wasal iż-żmien li jkun hemm protokoll ċar bejn l-aġenzija tal-gvern u d-dipartiment ta’ l-edukazzjoni biex il-prevenzjoni fuq l-addictions – u qed nitkellem fuq gambling u anke fuq l-alkoħol – tkun iktar tassattiva. Jiġifieri jrid isir, u mhux isir jekk hemm ċans jew inkella forsi t-teacher iħossu passionate about the subject u allura jagħmlu.  Irid ikollna sistema fejn biha nassiguraw ruħna li t-tfal huma kollha covered b’dawn il-programmi u l-materjal li għandna.

Nitkellmu ħafna fuq id-droga, pero` l-istatistika kollha turina li l-problema ta’ l-alkoħol hija eneormi meta pparagunata mal-problema tad-droga.  U naħseb li m’għandniex nagħlqu għajnejna anke fid-debate nazzjonali fejn jidħlu l-problemi serji soċjali u anke mediċi li għandna marbura ma’ l-alkoħol għax l-alkoħol huwa addiction xorta waħda, m’huwiex illegali imma xorta huwa addiction u jagħmel il-ħsara.

  THE CHAIRMAN: Inti taqbel li għandu jkun hemm distinzjoni bejn trafficking u sharing?

  IS-SUR JOE GERADA: Ċertament.

  THE CHAIRMAN: Nixtieqek kieku tagħtina l-opinjoni tiegħek fuq kif taħsibha fuq il-punt li għamel l-Onor. Gulia dwar id-death by accidental overdose. Jekk nagħmlu din id-distinzjoni taħseb li dan jista’ jonqos?

  IS-SUR JOE GERADA: Jiena naħseb li ċans li tonqos ikun hemmhekk.  Pero` ma naħsibx li hija xi garanzija li mhux se tiġri qatt. Jiġifieri naqbel ma’ l-Onor. Gulia li jista’ jkun hemm ċirkostanzi li minkejja l-emenda fil-liġi xorta jkun hemm nies li lil dak li jkun ġie overdose xorta ma jeħduhx l-isptar.  Pero` bl-emenda fil-liġi iċ-chances huma li dan jista’ jonqos.

  THE CHAIRMAN: Jiġifieri taħseb li hemm chances tajbin.

  IS-SUR JOE GERADA: Iva, u aħna nappoġawha dik il-proposta.

  THE CHAIRMAN: Is-sinjura Camilleri.

  MS SONIA CAMILLERI: Nixtieq nagħmel punt żgħir.  Bħala ex teacher li kont inġib anke lid-drogati miċ-ċentru ta’ San Blas ikellmu lit-tfal nara li hemm fenominu interessanti fejn it-tfal ta’ l-iskola tant għandhom informazzjoni fuq id-droga li ftit snin ilu kienu waslu f’punt li meta ngħidilhom li se nkellmuhom fuq id-droga they switch off. Allura aħna din neħduha li wasal iż-żmien to approach the problem in a new way. Jiġifieri qed jiġri bħal tat-tipjip. Meta tkellimhom fuq it-tipjip speċi jgħidu li din jafuha u allura they tend to switch off. Jiena sempliċiment nixtieq li nżommu an open possibility li nattakkaw il-problema anke ta’ l-informazzjoni minn angolu ġdid.

  THE CHAIRMAN: Dr. Anna Maria Vella.

  DR. ANNA MARIA VELLA (Medical Officer, Detox Centre – Aġenzija sedqa): Jiena nixtieq niċċara xi affarijiet li ntqalu.  Xi ħaġa li lilna turtana xi ftit hija meta nibdew naraw din il-problema mil-lat li qisu li aħna t-tobba li naħdmu d-detox qisna xi qaddisin kbar għax qed naħdmu ma’ dawn in-nies. Din hija xi ħaġa li ddejjaqni u nixtieq li nneħħuha din l-idea.  Jiena nħossni tabiba ħafna hemm ġew. Mara li fl-aħħar tax-xahar nistenna l-paga bħal kulħadd u għalkemm inħoss li lill-pazjenti tiegħi nagħtihom saħħti kollha, pero` m’aħniex qed nagħmlu din il-mentalita` li qisna nies b’qalbna tajba u nħobbu ħafna lin-nies. M’aħniex hekk, aħna professjonisti hemm ġew.  Din l-idea ta’ professjonisti m’iniex qed inemmiha biex naqta`, anzi min jafni jaf li nagħti xogħli sewwa mal-klijenti tiegħi.  Jiġifieri tal-paga ma semmejthiex fis-sens li mmur hemmhekk għall-paga, defintely li le.  Pero` li rrid ngħid hija li nneħħu ħafna mill-professjonalita` li aħna nagħtu lill-klijenti tagħna. Aħna hemmhekk naħdmu bħala nies professjonisti.

Aħna nħarsu lejn il-klijenti tagħna bħala li għandhom problema li għandha ħafna facets. Jiġifieri hija a biological problem, u għalhekk hemm it-tobba, a psychological problem, u għalhekk ikollna l-family therapists u psychologists u n-nies kollha li jaħdmu f’dik l-area  u a social problem ukoll. Inutli naqbad u ngħid li kulmin hu drogat għandu a psychiatric problem għax mhux hekk. Mhux kollha huma schizophrenics. Hemm min għandu duel diagnosis u għandna psikjatri jaħdmu magħna wkoll, imma huma ma jarawx is-700 ruħ li jiġu għall-methadone kuljum.  Allaħares għax kieku ma jlestu qatt. Qed ngħid dan għax kien hemm rapport li ddefinixxa lil min hu drogat bħala wieħed li għandu problemi psikjatriċi. Jiena ngħid li le, definitely not. L-istess, m’huwiex vera, kif qal tajjeb is-Sur Gerada, li d-drogat huwa bniedem li ma jafx jaqra, ma jafx jikteb, ġej minn broken families u ma jaħdimx. Din hija xi ħaġa li m’hijiex vera.  

L-Onor. Gonzi qalilna li huwa importanti li niġbru l-istatistika.  Ilna 10 snin niġbru l-istatistika.  Kull xahrejn joħroġ bi-monthly report li jagħti statistika ta’ kemm eżattament kemm ġew nies għall-methadone  u ħafna statistika oħra. Jiġifieri jesżistu dawn.  Li għandna nibdew nagħmlu – u tkun forsi xi ħaġa tajba – hija li din ir-raw data kollha li għandna nibdew naħdmu fuqha u nanalizzawha. (Interruzzjonijiet)  Imma bħala raw data toħroġ regolari u tajjeb li naħdmu fuqha għax inkella nibqgħu noħorġu b’ħafna programmi fuq it-television li jiddispjaċini ngħid li meta narahom naqliblu għax ma jkunx qed jingħad il-verita`. 

Sur President, irrid ngħid xi ħaġa wkoll dwar id-drug courts.  Dott. Camilleri qalet li l-Irlanda għandhom dawn id-drug courts. Jekk niftakar sew mingħalija li fis-sena 2001 hawn Malta saret konferenza fuq ir-risk behaviours u ġew nies minn barra li spjegawlna kif jaħdmu dawn id-drug courts. Aħna hawn Malta naħdmu bħala multi-disciplinary team, jiġifieri f’ċertu ammont ta’ żmien se jiltaqgħu l-professjonisti kollha, pero` jkun tajjeb kieku magħna jkun hemm ukoll il-pulizija u l-maġistrati jiddiskutu l-każijiet. That would be ideal. Li qed isir llum huwa dak il-pre-sentencing report. Hemmhekk tikkontatjani l-probation officer u tgħidli: Dr Vella, kif inhu sejjer it-tali? Imbagħad nagħmel ir-rapport tiegħi u hi tippreżentah. Imma għadna ‘l bogħod ħafna minn dan l-aspett. Aħna għandna lil Ms Josette Camilleri li hija s-social worker tagħna li taħdem fil-qorti li tiffrankalna li kull darba noqogħdu nitilgħu nixhdu. Jiġifieri diġa’ hemm dawn il-passi li jiena narahom importanti ħafna li qed jittieħdu. Pero’ għad m’hemmx kordinazzjoni bejn dawn in-nies kollha. Imbagħad hemm ħaġa oħra li semmiha l-Onor. Azzopardi u cioe` li hemm maġistrat li jrid jinqasam fuq ħafna affarijiet oħra. Naħseb li kieku jkun fuq dan il-qasam biss tkun ħaġa ideali. Pero’ ħaga li jiena ninsisti ħafna fuqha hija li kulħadd ikun jaf x’inhu r-rwol tiegħu. Jiena tabiba m’iniex social worker jew avukat u f’ċerti affarijiet s’hawnhekk nista` nasal. Jiġifieri jekk se nagħti r-rapport tiegħi, jiena bħala tabiba se nagħtih u mhux bħala social worker. 

L-aħħar punt li xtaqt insemmi hija l-problema li naraw aħna – ġratli l-bieraħ – meta xi ħadd jeħel sentejn jew tliet snin ħabs u malli joħroġ tarah fuq l-għatba tad-detox centre. Allura jiena ngħid: Dan għamel dan iż-żmien kollu l-ħabs, kien mingħajr il-methdone u mingħajr id-droga allura kif hekk kif ħareġ l-ewwel ħaġa li għamel kienet li mar id-detox? Something is wrong.  Moħħi jgħid li għandna problema.  Ftit huma dawk il-persuni li jkunu l-ħabs jieħdu l-methadone. Hemm numru żgħir ħafna u m’hijiex taħt id-diskrezzjoni tagħna min-naħa tad-detox. Anke jekk jiena kont narah qabel daħal il-ħabs mhux se nibqa` narah jiena u nagħtih it-treatment jiena, hemm it-tobba t’hemmhekk.  Pero` x’inhi jiġri? Jekk dan il-mar il-ħabs u għamel sentejn jew tliet snin għaliex kif ħareġ wara ġimgħa narah wara l-bieb tad-detox? U din inħalliha bħala domanda.

  THE CHAIRMAN: Dott. Joan Camilleri.

  DOTT. JOAN CAMILELRI: L-idea tad-drug courts hija probabbilment waħda mill-iktar ideat tajbin li wieħed jista` joħroġ biha għaliex id-drug court huwa proprju l-post fejn min jaċċetta li jidħol through the drug court track he will be going through a fast track. Mela allura inti se tnaqqas l-overlaod tal-maġistrati l-oħrajn għax through the drug court se jkollok nies li lesti li jmorru mill-ewwel għat-treatment. At no point in time will he remain on treatment jekk hu jieħu d-droga. Li wieħed irid iżomm f’moħħu huwa li bil-probation order, il-probation officers qed jagħmlu more or less dak it-tip ta’ xogħol. Waqt li l-probation officer ikun qed jagħmel ċertu studju tas-sitwazzjoni, fl-istess ħin il-persuna tkun qed tidher b’mod regolari quddiem il-maġistrat biex jiġi informat xi tkun qed tagħmel dik it-tip ta’ persuna. Jiġifieri qisu diġa` jeżisti xi tip ta’ drug court hawn Malta. 

Biex nirrispondi għad-domanda li għamlet Dr Anna Maria Vella, jiġifieri kif bniedem li jkun għadu ħiereġ mill-ħabs u wara ġimgħa terġa` tarah fuq l-għatba tad-detox irrid ngħid kemm huwa importanti l-introduzzjoni ta’ xi coordinating body – ma kienx l-iskop tiegħi li nitkellem fuq din għax hija xi ħaġa li l-commission taraha ‘l bogħod -  li jista’ jibda proprju mill-arrest referral scheme u l-istess nies li jkunu qed jagħmlu assessment tal-persuni who are going to go through the arrest referral scheme,   they follow the process of the arrestee through the drug courts system. (Interruzzjonijiet) Jiena naħseb li m’hemmx dak il-coordinating body li jiċċekkja l-process tal-persuna through the iter of drugs, prison or treatment. Naħseb li din hija xi ħaġa li wieħed għandu jħares lejha.  Although it is not under discussion today forsi wieħed aktar ‘il quddiem ikun jista` jeħodha into consideration.  Għax imbagħad through that coordinating body ir-raw data li l-aġenzija kollha jkunu qegħdin jipproduċu wieħed ikun jista` jipproċessahom u joħroġ minnhom a database of information.

  THE CHAIRMAN: Is-sinjura Camilleri.

  MS CAMILLERI (Social Worker – Aġenzija sedqa): Fuq id-drug courts irrid nagħid li kien hemm żmien, kif jafu l-avukati li għandna hawn, meta kellna drug court li kien jiffunzjona. Kemm il-pulizija, kemm l-avukati kif ukoll il-care services konna kollha nkunu preżenti waqt is-seduta u konna nitkellmu mal-maġistratura u bażikament kienet tittieħed deċiżjoni li kollha naqblu magħha. Ħaġa pożittiva ħafna hija li għal erba’ snin sħaħ, meta kien jiġri hekk, dawk kollha li ġew referred għat-treatment, li generalment kienu jkunu frist time offenders u persuni li għamlu reati mhux konnessi mad-droga imma jkunu drug addicts, ma reġgħux għamlu reat ieħor.  Mhux se ngħid li waqfu milli jieħdu d-droga, pero` ma reġgħux dehru l-qorti.  Li nista` nissuġġerixxi huwa li we rejoin forces u li l-maġistrat ma jkollux daqshekk load kbira li ma tħallihx jaħdem bil-mod li konna naħdmu qabel. 

  THE CHAIRMAN: Dr Moses Camilleri.

  DR MOSES CAMILLERI (Medical Officer, Detox Centre – Aġenzija sedqa): Donnu hawn qbil ġenerali li nagħmlu distinzjoni bejn sharing u trafficking. Il-punt Ii xtaqt inqajjem jien huwa dan.  Aħna qed naħdmu fil-kuntest ta’ tertiary prevention. Jiġifieri għandna nies li l-problemi tad-droga li għandhom ħafna drabi ma tistax issolvihiehom. Ix-xogħol tagħna ħafna drabi jkun li nnaqqsu l-ħsara u aktar kumplikazzjonijiet. Bażikament dik hija t-tertiary prevention. Imma donni qed nieħu l-impressjoni li l-element ta’ sharing huwa permess biss jekk kemm-il darba l-att ikun sar l-ewwel darba. (Interruzzjonijiet) Pero` meta qed nitkellmu dwar dipendenza rridu nifhmu li dawn in-nies se jgħaddu minn proċess ta’ bidla li  jieħu fit-tul, ħafna drabi s-snin. Jiena ili naħdem f’dan il-qasam madwar tlettax-il sena u għadni nara nies li kont rajt għall-ewwel darba meta kont bdejt naħdem id-detox centre.  Inbiddlu, kien hemm ħafna li marru għall-aħjar bl-għajuna ta’ ħafna nies, pero` baqgħu jiltaqgħu ma’ problemi għax baqgħu jieħdu d-droga forsi b’inqas ħsara. Li rrid ngħid jiena huwa biex lil dawn in-nies ma ninsewhomx, fis-sens li naraw għaliex wara dawn is-snin kollha għadhom f’din il-problema.  Tkun ħaġa tajba kieku nikkunsidrawha din ħalli l-affarijiet li mhux sejrin tajjeb nipprovaw nirranġawhom.  M’iniex ngħid li għandhom jingħataw għajnuna daqs il-first time offenders għax forsi wieħed jgħid li iktar ta’ min jaħli riżorsi fuqhom għax għadhom nies ġodda u ma nħalluhomx isiru hardened drug users. Imma dawk li huma hardened drug users irridu nieħdu ħsiebhom ukoll. Jiġifieri qajjimt dan il-punt biex proprju ma ninsewhomx.  

  THE CHAIRMAN: L-Onor. Cassar.

  ONOR. JOSEPH CASSAR: Sur President, bħala point of information l-ewwelnett xtaqt ngħid li jiena bħala psikjatra nemmen fermament – u naħseb li ħafna nies jemmnu bħali – li substance abuse hija psychiatric problem. Qed ngħidha mhux għax nemmen fiha jiena, imma skond l-American Psychiatric Association kull forma ta’ problema ta’ sustanza, sew jekk hi droga u sew jekk hi alkoħol, taqa` bħala dianjosi prikjatrika. Jiena nemmenha din għax aħna nafu – u kull min jaħdem fl-aġenziji bħas-sedqa u aġenziji oħra tad-drogati u l-alcoholics jafha wkoll – li hemm anke kondizzjonijiet fil-karattru li huma kondizzjonijiet psikoloġiċi li jagħmlu l-persuna li tista` tkun iktar dipendenti.  Jiġifieri rridu nagħmluha ċara għaliex jiena nemmen li kull fejn jidħlu dawn il-problemi qed tidħol problema psikoloġika.  Pero` mbagħad barra minnhekk jeżistu wkoll nies li over and above d-dipendenza tagħhom għandhom ukoll problemi oħra bħal ngħidu aħna dipressjoni, skiżofrenija u affarijiet bħal dawn.  Jiena nemmen fermament f’dan u allura kull persuna li għandha problema ta’ sustanza jiena naraha bħala pazjent. Ma narahiex bħala persuna li għamlet reat imma naraha bħala pazjent. U jekk wieħed jidħol biżżejjed ‘il ġewwa u fil-profondita` ta` dawn in-nies isib li jkun hemm xi ħaġa bħala problema. Din hija l-esperjenza tiegħi.

Sur President, nixtieq ngħid xi ħaġa wkoll dwar il-qrati anke għaliex aħna ħafna drabi, bħala psikjatri, inkunu msejħin kemm bħala esperti tal-qorti kif ukoll bħala xhieda. Qed jinqalgħu ħafna problemi għax m’hemmx maġistrat wieħed li jieħu ħsieb din il-problema. Jiena ma nistax nagħti dettalji għax marbut bis-sigriet professjonali, pero` għandi pazjenti li għandhom kawża quddiem iktar minn maġistart wieħed u qed jingħataw sentenza fi tliet fażijiet differenti minn tliet maġistrati differenti u kull sentenza hija differenti. Imbagħad ma tkunx taf eżatt which is which u which one takes precedence.  Jiena nemmen li għandu jkun hemm persuna waħda, jekk mhux waħda tnejn, u kollox jiġi ċentralizzat ma’ dik il-persuna għax bħalissa qed jinħolqu ħafna problemi.

Pero` iktar minn hekk xtaqt ukoll nagħmel dan il-punt. Jiena ċert li kemm Dr Anna Maria Vella u Dr Moses Camilleri li jaħdmu magħna se jaqblu miegħi. Hawn Malta għandna tliet psikjatri mid-dipartiment tas-saħħa li jaħdmu ma’ l-Aġenzija sedqa - jiena, Dr Anton Grech u Dr Felice - li huma inkarigati mill-persuni li għandhom problemi ta’ sustanza.  Jekk persuna qiegħda taħti u tmur il-ħabs il-prikjatra tal-ħabs huwa psikjatra ieħor li jkollu l-ideat tiegħu.  Allura din tidħol bi treatment u toħroġ b’ieħor. Pero` once li joħroġ mill-ħabs terġa` jiġi taħti bi treatment li forsi ma naqbilx miegħu. Fuq din il-ħaġa qed jinħoloq disgwid u jiena nemmen li meta nidħlu fuq livell forensiku, fuq livell ta’ ħabs għandha tiġi riżolta għax qed toħloq disgwid lill-pazjenti u naħseb li din il-ħaġa għandha tiġi diskussa.

  THE CHAIRMAN: L-Onor. Azzopardi.

  ONOR. JASON AZZOPARDI: Nixtieq nistaqsi xi ħaġa lil Ms Josette Camilleri. Naħseb li nkun qed ngħid sew jekk ngħid li inti tkun kuljum il-qorti u ngħid sew ukoll li inti ilek is-snin il-qorti. Matul dawn l-aħħar tnax-il xahar, ikollok tagħtini indikazzjoni – rule of thumb għax nassumi li m’għandekx statistika hawnhekk - kemm il-referral kellek mill-qorti tal-maġistrati? 

  MS JOSETTE CAMILLERI: Statistika m’għandix, pero` mill-maġistrat kurrenti huma ftit dawk li qed jiġu riferuti. F’sena forsi kien hemm tnax-il referral li hija tal-biki għax quddiemu jidhru tfal li għadhom first time offenders u dawn joħorġu jidħku mill-qorti għax jgħidu ħelsuha u mbagħad jerġgħu jmorru jieħdu d-droga mingħajr problemi ta’ xejn.

  ONOR. JASON AZZOPARDI: Inkun qed ngħid sew jekk ngħid li hemm ukoll każijiet fejn persuni tressqu akkużati l-qorti tlieta, erba’ u ħames snin wara li kienu ġew arrestati u investigati?

  MS JOSETTE CAMILLERI: Ġieli jkunu laħqu żżewġu u kellhom it-tfal.

  ONOR. JASON AZZOPARDI: Ngħid sew ukoll li dan l-istat ta’ fatt m’huwiex wieħed healthy?

  MS JOSETTE CAMILLERI: Very unhealthy, sew jekk kemm-il darba dak li jkun iktar mar lura u iktar jekk dan kien issetilja u mbagħad kellu jmur jiskonta xi piena ta’ ħabs.

  ONOR. GAVIN GULIA: Nixtieq nagħmlilha mistoqsija jiena lil Ms Camilleri. Il-persuna li taqsam id-droga ma’ ħaddieħor, boyfriend jaqsam id-droga mal-girlfriend, inti tarah bħala traffikant?

  MS JOSETTE CAMILLERI: Le, ma narahx bħala traffikant.

  ONOR. GAVIN GULIA: Għaliex?

  MS JOSETTE CAMILLERI: L-ewwelnett nixtieq ngħid li ħafna mit-traffickers li aħna naraw il-qorti għandhom problema kbira ta’ droga u għandhom bżonn it-treatment. Id-drug addicts kollha jixxerjaw…. (Interruzzjonijiet)

  ONOR. GAVIN GULIA: Issa tmurlix hemmhekk għax dak huwa punt delikat. Għandek traffickers li għandhom il-problema tad-droga.  Imma dawk huma traffickers.

  MS JOSETTE CAMILLERI:  Hekk hu.

  ONOR. GAVIN GULIA: Issa jiena qed nistaqsik dan. Fiċ-ċirkostanza li semmejtlek jiena fejn persuna qasmet id-droga ma’ ħaddieħor, inti dak tarah fl-istess keffa ta’ persuna li qasmet id-droga ma’ xi ħadd u daħħlet il-flus?

  MS JOSETTE CAMILLERI: Le, hija xi ħaġa differenti għax il-każ li semmejt inti huwa każ fejn żewġt iħbieb ftehmu u qablu li se jieħdu d-droga.  Jiġifieri meta t-tnejn qablu li jieħdu jiena ma narahx bħala trafficking. 

  ONOR. MICHAEL GONZI: Normalment tifel żgħir li jkun qed jieħu d-droga għall-ewwel darba x’jagħmel jixtriha jew jixxerjaha?

  MS JOSETTE CAMILLERI: Qed nifhem il-punt tiegħek u għal xiex inti ġej.  Għalhekk għandha tkun fid-diskrezzjoni tal-maġistrat għax wara li jisma` li għandu jisma` iqabbad lilna s-social workers nagħmlu x-xogħol tagħna, naraw lil persuna, nagħmlu assessment, imbagħad immorru lura l-qorti u ninformawh x’inhu l-każ.

  ONOR. MICHAEL GONZI: Naqbel miegħek mija fil-mija.

  THE CHAIRMAN: Il-Viċi Prim Ministru.

  ONOR. TONIO BORG: Jiena fhimtek sew Ms Camilleri li kuntrarjament għall-ħaddieħor li tkellem illum int ma taqbilx mad-drug courts, pero` taqbel li għandna nbiddlu s-sistema minn kif inhi llum għax il-maġistrat m’għandux il-ħin jikkonċentra fuq dawn l-affarijiet?  Fhimt sew?

  MS JOSETTE CAMILLERI: Jiena m’għedtx li ma naqbilx mad-drug courts. Imma għedt li fil-passat, madwar sena u nofs ilu, ma kellniex drug court kif nafuh fl-Irlanda u l-Amerika pero` kellna a functioning drug court fejn il-maġistrat kien isejħilna fil-kamra tiegħu biex niddiskutu mal-prosekuzzjoni u mad-difiża u konna ngħinuhom ħafna lil dawn in-nies.

  ONOR. GAVIN GULIA: Filwaqt li veru li dak iż-żmien meta kien hemm il-maġistrat David Scicluna, illum imħallef, u wara daħal il-maġistrat, illum imħallef ukoll, Noel Cuschieri s-sistema kienet titħaddem b’tali mod li qisu kien hemm drug court, pero` naħseb li naqblu li ma kenitx drug court istituzzjonalizzata u regolarizzata b’liġi. Li rrid nistaqsik jiena huwa dan.  Inti taqbel li jkun hemm drug court li titħaddem bejn wieħed u ieħor fuq l-istess linji li kienet titħaddem il-qorti taħt dawk iż-żewġ imħallfin li semmejtlek imma li tkun regolata b’qafas legali?

  MS JOSETTE CAMILLERI: Jekk tkun regolata jkun ħafna aħjar.

  DR ANNA MARIA VELLA: Sur President, l-Onor. Gonzi donnu qed jinkwieta fuq jekk a fifteen year old li jieħu d-droga l-ewwel darba jmurx jixtriha jew inkella jixxerjaha.  Il-problema hija din. Meta għandek a fifteen year old li qiegħed fl-experimentation phase kulma ma jagħmel sieħbu se jagħmlu hu. Jekk sieħbu ġab joint dawn se jieħdu nifs kull wieħed għax la għamilha sieħbu se jagħmilha hu ukoll. Dan huwa żmien fejn huma jkunu qed jużaw il-ħaxixa, l-ectasy u xi trip ‘l hemm u ‘l hawn.  Jiġifieri rari li fifteen year old jitkellem fuq l-eroina. F’dik l-eta’ ma jkollhomx flus biżżejjed biex jidħlu fiha. Allura jiena nsibha ħafna diffiċli li ngħid li fifteen year old jista’ jitkellem fuq sharing imma xi ħadd ta’ 20 sena ma jistax ….. (Interruzzjonijiet) Ma nafx hux qed infiehem tajjeb. Mhux l-eta` li tgħodd.

  ONOR. MICHAEL GONZI: Jiena semmejt naqra l-eta’ imma iżjed ridt nalludi għall-first time abusers. Jiena nifhem il-kunċett ta’ l-avukati, imma l-inkwiet tiegħi hu li f’moħħi nġib lit-tifel tiegħi li jiġi in contact ma’ persuna u jiena lil din il-persuna se nagħmilhielha iktar faċli biex toħroġ ‘‘scot-free’’ jekk din lit-tifel tiegħi tagħtih id-droga.  Dak huwa l-ikbar inkwiet tiegħi.  Allura qabel ma nieħu ċerti deċiżjonijiet irrid nisma` lilkom x’qed tgħidu għax intom l-esperti mhux jiena.  Jiena qed nibża’ li jekk fil-liġi ndaħħlu l-kunċett tax-sharing se nkunu qed naġevolaw lit-trafficker. Issa nista` nkun żbaljat, imma hekk qed nifhimha jiena.

  THE CHAIRMAN: Ms Sonia Camilleri.

  MS SONIA CAMILLERI: Jiena kelli okkażjoni nkun observer sew fil-juvenile court fejn kienu mressqin anke xi żgħażagħ kif ukoll f’case conference li saret fil-vaganzi tas-sajf meta l-qorti kienet in recess u nista` ngħid li l-maġistrat Tonio Vella qiegħed jagħmilha l-biċċa xogħol li kien jagħmel il-maġistrat Scicluna. Qiegħed jaħdem ħafna fuq il-linji ta’ professionals jaħdmu flimkien.  Rajtu jiena jlaqqa` social workers, psychologist u probation officers biex jipporvaw jaraw kif lil dan il-ġuvni partikolari jistgħu jgħinuh.  Sfortunatament l-ironija hi li kien hemm it-team kollu pero’ imbagħad ma kellniex fejn inpoġġuh lil dan il-ġuvni. Jiġifieri hawnhekk niġu għall-kwestjoni tar-riżorsi li semmejt qabel jiena wkoll.  Għandna bżonn ħafna riżorsi u postijiet tar-rijabilitazzjoni għax dan iż-żagħżugħ bħalissa qiegħed ġo sptar u ma nemminx li qed jirrijabilita` ruħu.

  THE CHAIRMAN: Is-Sur Gerada.

  IS-SUR JOE GERADA: Sur President, biex nirrispondi għal dak li qal l-Onor. Gonzi rrid ngħid li kif qal tajjeb il-Viċi Prim Ministru mhux se neliminaw il-possibilita` li wieħed jista` jeħel sitt xhur ħabs. Se nagħtu il-possibilita` li jista` jinżel taħt is-sitt xhur. Jiġifieri d-deterrent se jibqa` hemmhekk.

  ONOR. MICHAEL GONZI: Imma għalija huwa importanti li ma nbiddlux id-definition fil-liġi. Jekk l-kelma “sharing” ma tidħolx fil-liġi u nħallu fid-diskrezzjoni tal-qorti tiġi ideali  fl-opinjoni tiegħi.     

  ONOR. GAVIN GULIA: Kif inhi l-liġi bħalissa d-definizzjoni ta’ “trafficking” tinkludi x-sharing.  Jiġifieri sharing ifisser trafficking ukoll.  Jista` jkun li dak ma jintmessx imma jsir allowance b’dawn l-affarijiet li qed insemmu. 

  THE CHAIRMAN: Dott. Camilleri.

  DOTT. JOAN CAMILLERI: Il-punt hu li jekk fil-liġi nagħmlu riferenza għax-sharing u ndaħħlu alternative sentencing, jiġifieri mhux ħabs jew xejn, hemm ħafna modi oħra kif wieħed jikkontrolla s-sitwazzjoni. Hemm il-community service order, probation order….

  ONOR. JASON AZZOPARDI: Hemm is-suspended sentence.

  DOTT. JOAN CAMILLERI: Le, għax bis-suspended sentence normalment ma teħux lill-persuna għat-treatment. Qed nitkellmu fuq community service order, combination order u probation order

  ONOR. TONIO BORG: Imma probation order under the new probation act.

  DOTT. JOAN CAMILLERI: Hekk hu, ix-sharing jaqa` taħt il-new probation act u allura jkollok alternative sentencing.  Imabgħad jekk dak li jkun ma jimxix ma’ l-alternative sentencing il-probation officer jiddenunċjah u jispiċċa l-ħabs xorta waħda.

  ONOR. JASON AZZOPARDI: Ħa nagħmel l-aħħar kumment b’eżempju żgħir ħalli naraw kemm hija ġusta l-liġi kif inhi bħalissa. Jekk, per eżempju, jiena ngħid lill-Onor. Gonzi biex imur jixtri nofs gramma droga ħalli naqsmuha u dan mar xtraha u qsamniha u mbagħad qabduna l-pulizija u l-Onor. Gonzi jgħid lill-pulizija x’ġara, lilu jakkużawh bi traffikar u lili jakkużawni b’pussess. F’każ bħal dan jiena noħroġ bi probation jew conditional discharge u hu jmur sitt xhur ħabs.

  ONOR. MICHAEL GONZI: Imma jekk nagħmlu kif qed jgħid l-Onor. Gulia u Dott. Joan Camilleri naħseb li l-liġi għandha taħdem sew għax qed inħallu fid-diskrezzjoni tal-qorti.

  THE CHAIRMAN: Sar il-ħin u għal-lum se jkollna nieħqu hawn.  Nirringrazzjakom. 

Fid-9.00 p.m. il-Kumitat aġġorna għal nhar it-Tnejn, 15 ta’ Novembru, 2004 fis-6.30 p.m. 

